
Ágrip 

Markmið rannsóknarinna var að kanna lífríki Krókslóns, mæla eðlis‐ og efnaþætti og meta 
aðstæður fiskstofna og stöðu þeirra. 

Krókslón er 14 km² manngert veitulón með yfirborð í 500,5 m. y.s. í hæstu vatnsstöðu. Vatni 
er veitt úr lóninu til Sigöldustöðvar sem gangsett var árið 1978. Innrennsli í lónið er jökullitað 
vatn úr Tungnaá og Þórisvatni. 

Mælingar sýndu að sýrustig (pH) í lóninu var á bilinu 7,12–7,76 og hækkaði pH eftir því sem 
austar dró í lóninu. Leiðni í Krókslóni mældist á bilinu 74,8–79,5 µS/cm, en töluvert hærri í 
Blautukvísl (124,5 µS/cm) og í Útkvísl (140,9 µS/cm), sem renna í lónið við austurströnd þess. 
Rýni mældist 15–18 cm. Basavirkni vatnsins var á bilinu 0,476–0,483 meq/l. Magn svifaurs 
(ólífrænt efni) mældist á bilinu 104–108 mg/l og magn  lífræns efnis 9 mg/l. Mælingar á 
blaðgrænu  með  AlgaeTorch  gáfu  1,9–2,2  µg/l  af  blaðgrænu  a  en  bein  sýnataka  og 
ljósgleypnimæling gaf heldur lægri styrk (1–1,2 µg/l). Alls fundust átta tegundir eða hópar 
krabbadýra  í  lóninu  og  var  þéttleiki  þeirra  0,6–1,0  dýr/l  eftir  stöðvum. Meirihluti  allra 
krabbadýra  sem  veiddust  tilheyrðu  flokki  árfætla  (Copepoda).  Hlutdeild  vatnaflóa 
(Cladocera)  var  lítil. Þéttleiki  sviflægra þyrildýra  (Rotatoria)  var  á bilinu 1,6–2,1 dýr/l og 
fundust  a.m.k. níu ættkvíslir þeirra þar  sem pokaþyrla  (Asplanchna  sp.)  var  algengust  á 
báðum  sýnatökustöðum.  Í  botnseti  á  mjúkbotni  fundust  samtals  10  tegundir/hópar 
hryggleysingja  og  var meðalþéttleikinn  7.627  dýr/m².  Skelkrabbar  voru  lang  algengasti 
hópurinn  og  var  hlutdeildin þeirra  81,8%  en  samanlögð hlutdeild  annara  krabbadýr  var 
2,6%. Aðrir hópar á mjúkbotni voru þráðormar (5,2%), örmlur (4,5%), flatormar (3,5%), ánar 
(1%)  og  rykmýslirfur  (1,3%).  Við  greiningu  rýkmýslirfa  og  púpuhama  rykmýs  fundust 
tegundirnar Macropelopia nebulosa, Cricotopus (I.) sylvestris, Oliveridia tricornis og tegundir 
sem tilheyra ættkvísl Dicrotendipes  og Paracladopelma. 



Skráning á veiðinytjum eru mjög takmarkaðar í Krókslóni, en vitað er að einhver netaveiði 
hefur verið    í vatninu. Rafveitt var á  tveimur stöðum  í Útkvísl og  fundust þar bleikju‐ og 
urriðaseiði. Þéttleiki laxfiskaseiða var á bilinu 18,5–64,0 laxfiskaseiði/100m² og var þéttleiki 
bleikjuseiða miklu hærri en urriðaseiða. Mestur þéttleiki  greindist  af  sumargömlum  (0+) 
bleikjuseiðum. Í rannsóknaveiði með  lagnetum, þar sem net voru  látin  liggja yfir nótt, var 
aflinn 75 bleikjur og 26 urriðar í níu net. Fjöldi veiddra fiska á sóknareiningu (CPUE) var 8,3 
bleikjur/lögn  og  2,9  urriðar/lögn.  Heildarafli  á  sóknareiningu  var  1,8  kg/lögn.  Holdafar 
veiddra  bleikja  var  gott  og  var  meðalholdastuðull  þeirra  1,09  en  lægri  fyrir  urriða, 
meðalholdastuðull 0,98. Vöxtur bleikjunnar var fremur hægur og miklu hægari en greindist 
í sambærilegri fiskrannsókn árið 1990. Vöxtur urriðans var betri en bleikjunnar og hafði lítið 
breyst frá fyrri rannsókn. Niðurstöður fiskrannsóknar benda til þess að mun meira sé af fiski 
í lóninu en var þegar rannsóknir fóru síðast fram árið 1990. 

Abstract 

The aim of the study was to document the ecosystem of Krókslón, measure physical and 
chemical components and assess the conditions of fish stocks and their status. 

Krókslón  is a 14 km² man‐made reservoir with a surface area of 500.5 m a.s.l. at highest 
water  level.  The  reservoir  was  built  to  supply  water  to  Sigöldustöð  power  station  for 
electricity production. The power station was commissioned in 1978. The reservoir is fed by 
glacial water from River Tungnaá and Lake Þórisvatn. 

Measurements showed that the pH in the Krókslón reservoir was in the range of 7.12–7.76. 
Conductivity  was  in  the  range  of  74.8–79.5  µS/cm,  but  considerably  higher  in  river 
Blautakvísl (124.5 µS/cm) and in river Útkvísl (140.9 µS/cm), which are discharged into the 
eastern part of the reservoir. The secchi‐depht was measured 15–18 cm. The alkalinity was 
in the range of 0.476–0.483 meq/l. The amount of suspended solids (inorganic matter) was 
measured  in  the  range  of  104–108  mg/l  and  the  amount  of  organic  matter  9  mg/l. 
Measurements of chlorophyll with AlgaeTorch gave 1.9–2.2 µg/l of chlorophyll a but results 
from  chlorophyll  sample  measurements  using  light  absorption  gave  a  slightly  lower 
concentration (1–1.2 µg/l). A total of eight species/groups of crustaceans were found in the 
reservoir and  their density was 0.6–1.0 animals/l. The majority of all crustaceans caught 
belonged  to  the  genus  Copepoda  but  cladocerans was  a  small minority.  The  density  of 
Rotatoria  ranged  from  1.6  to  2.1  animals/l  and  at  least  nine  genera was  found where 
Asplanchna sp. was most common at both sampling points. A total of 10 species/groups of 
invertebrates were found in the sediment on the soft bottom of the reservoir and the average 
density was 7,627 animals/m².   Ostracods were by far the most common group and their 
share was 81.8% but the combined share of other crustaceans was 2.6%. Other groups on 
soft bottoms were nematodes (5.2%), hydra (4.5%), flatworms (3.5%), Oligochaeta (1%) and 
chironomid  larvae  (1.3%).  Macropelopia  nebulosa,  Cricotopus  (I.)  sylvestris,  Oliveridia 
tricornis and species belonging to the genus Dicrotendipes and Paracladopelma were found 
in the analysis of chironomid larvae and pupae. 

There is limited registration of fisheries in Krókslón, but some net fishery has been conducted 
through the years. Electrofishing was performed at two locations in river Útkvísl where charr 
and  trout  juveniles  were  found  and  the  density  of  salmonids  was  between  18.5–64.0 
salmonids/100 m², mostly charr  juveniles. Nine gillnets  that were set overnight caught a 
total of 75 charr and 26 brown trout. The CPUE was 8.3 charr and 2.9 brown trout and 1.8 
kg for both species. The condition of charr was fairly good (K= 1.09) but was poorer for the 



brown trout (K=0.98). The growth of the charr was rather slow and much slower than was 
detected in a comparable fish study in Krókslón reservoir in 1990. The growth of the brown 
trout was better and similar as in the previous study. The results of the fish study indicate 
that the fish stocks are bigger now than they were in previous study in 1990. 

Lykilorð:  Krókslón, Sigöldulón, Útkvísl, Blautakvísl, Tungnaá, virkjanalón, efnasamsetning 
ferskvatns, eðlisþættir, þörungar, blaðgræna a, svifdýr, hryggleysingjar, urriði, bleikja, 
rannsóknaveiði, seiðarannsóknir 

Inngangur 

Krókslón er 14 km² miðlunarlón með yfirborð í 500,5 m.y.s. í hæstu vatnsstöðu (Landsvirkjun 

2022).  Ársgildi  lónhæðar  árið  2020  var  496,6  m.y.s.  og  árið  2021  var  það  496,4  m.y.s.                    

(1. mynd). Árið 2020 sveiflaðist lónhæðin um 8,2 m en 2021 um 2,0 m. Síðan árið 2000 hefur 

árssveiflan að  jafnaði verið 5,7 m    (2. mynd).    Lónið var myndað með gerð  stíflu  í  farvegi 

Tungnaár. Stíflan er 925 m löng grjótstífla lögð malbiksklæðningu og er hæst 40 m. Vatni er 

veitt frá lóninu um 1 km langan aðveituskurð að inntaki Sigöldustöðvar. Sigöldustöð var byggð 

í kjölfar Búrfellsstöðvar og gangsett árið 1978. Mestur hluti innrennslis í lónið er jökullitað vatn 

úr Tungnaá og úr Þórisvatni. Lindarlækir renna einnig til Krókslóns, Útkvísl og Blautakvísl, sem 

báðir  renna  til  lónsins  við  austurströndina  (3. mynd).  Lækirnir  renna  sitt hvoru megin  við 

Kvíslahraun  og  eru  fremur  stuttir.  Lækirnir  eru  fremur  stutt  fiskgengir  frá  lóninu.  Rennsli 

lækjanna var mælt þann 10. júlí 1984 og var rennsli Útkvíslar 3–3,5 m³/s og Blautukvíslar 2,1 

m³/s  (Árni Hjartarson og Snorri Páll Snorrason 1985).  Lítill  lindarlækur  fellur  til  lónsins við 

suðurhlíðar Lænufells, hann er stuttur og mjög vatnslítill við venjulegt sumarrennsli. Umhverfi 

Krókslóns  er  fremur  gróðursnautt  og  einkennist  helst  af  vikur‐  og  sandorpnum 

Tungnaárhraunum og eldri móbergsfjöllum. 

 

 

1. mynd. Vatnsborðshæð Krókslóns í m.y.s. á tímabilinu 1.1.2020–31.12.2021. Sýnt er meðalvatnsborð sólarhrings (blá lína) 
og meðalvatnsborð ársins (appelsínugul brotalína). Blá lóðrétt brotalína táknar upphaf sýnatökuleiðangurs. Gögn fengin úr: 
Wiski gagnagrunnur LV.  / Water table elevation (m asl) 1.1.2020–31.12.2021 in Krókslón reservoir. Blue line indicates daily 
average and dotted orange line annual average. Data from Wiski database. 

2 

 

 
2. mynd. Vatnsborðssveiflan  í Krókslóni á árunum 2000–2021. Kassar sýna efri og neðri mörk vatnsborðshæðar með +/‐ 1 
staðalfráviki og  lóðréttar  línur tákna hæstu og  lægstu vatnsstöðu hvers árs. / Annual waterlevel fluctuation  in 2000–2021. 
Boxes indicate upper and lower level of watertable with +/‐ 1 sd; vertical lines indicate max and min. 

 

 

3. mynd. Yfirlitsmynd yfir Krókslón og næsta nágrenni. Á myndinni má sjá staðsetningu sýnatökustöðva, bláir hringir tákna 
rafveiðistaði og  rauðir hringir  tákna aðra  sýnatökustaði. Rauð  strik  tákna  staðsetningu  lagneta  í Krókslóni.  / Overview of 
Krókslón reservoir and the surrounding area. The illustration shows the location of the sampling stations. Blue dots illustrate 
electro‐fishing stations and red dots other sampling stations. Red lines show position of gill nets. 

Eina rannsóknin á lífríki Krókslóns sem kunnugt er um var framkvæmd árið 1990, en þá voru 

lögð  rannsóknanet  í  lónið  (Þórólfur Antonsson og Guðni Guðbergsson  1991)  og  rafveitt  á 

einum stað í Útkvísl. Þá veiddust 61 bleikja og 15 urriðar í 19 lagnir. Bleikjan var ríkjandi tegund 

og var afli á sóknareiningu 3,2 bleikjur/lögn og 0,8 urriðar/lögn (1 lögn= 1 net í eina nótt). Þetta 

er svipaður bleikjuafli og  fékkst  í Sultartangalóni árið 2016  (3,4 bleikjur/lögn; Ragnhildur Þ. 

Magnúsdóttir o.fl. 2017). Bleikjan sem veiddist  í Krókslóni árið 1990 var ung og á aldrinum       

1–3 ára, vöxtur var góður. Tveggja ára bleikja var tæpir 20 cm og þriggja ára 26 cm, er þetta 

mun betri vöxtur en greindist í nýlegri og fyrrnefndri rannsókn í Sultartangalóni árið 2016, þá 

voru tveggja ára bleikjur 16,9 cm og þriggja ára 20,6 cm. Fæða bleikjunnar í Krókslóni árið 1990 

var aðallega púpur og  lirfur rykmýsins, en einnig greindust svifkrabbar  í fæðunni. Árið 1990 

var vöxtur urriðans  í  lóninu mun  lélegri en hjá bleikjunni og voru 2 ára urriðar 12,5 cm og 

þriggja ára 20,3 cm. Fæða urriðans var svipuð og hjá bleikjunni, og bar mest á púpum og lirfum 

rykmýsins  auk  svifkrabba.  Talið  var  að  hluti  urriðans  sem  veiddist  1990  hafi  verið  af 

sleppiuppruna. Ekki fengust nein seiði í rafveiðinni í Útkvísl þegar veitt var þar árið 1990. Ekki 

liggja fyrir upplýsingar um sögu seiðasleppinga  í  lóninu, en vitað er að seiðasleppingar hafa 

ekki farið fram þar um nokkurt árabil. Engar rannsóknir hafa áður farið fram á þörungum og 

smádýrum í Krókslóni.  

Takmarkaðar  upplýsingar  liggja  fyrir  um  veiðinýtingu  í  Krókslóni,  þó mun  þar  hafa  verið 

stunduð einhver netaveiði.  

Tilgangur þeirrar rannsóknar sem fjallað  er um í þessari skýrslu er að skrá eðlis‐ og efnaþætti, 

rannsaka stöðu fiskstofna, þörunga og smádýralífs í Krókslóni og meta aðstæður fiskstofna til 

viðhalds og framleiðslu. Jafnframt að nema hvort breytingar hafi orðið  á fiskstofnum lónsins 

frá því það var síðast athugað, þannig að mynd af framvindu verði skráð á sem heildstæðastan 

hátt. Rannsóknin er  liður  í  skipulagðri  lónavöktun  Landsvirkjunar og nýtist einnig  til að  sjá 

stöðu lífríkis í lóninu m.a. vegna fyrirhugaðrar stækkunar Sigölduvirkjunar. 

 

Aðferðir 

Eðlis‐ og efnaþættir 

Sýnatökur og mælingar fóru fram dagana 9. – 11. ágúst 2021. Vatnshiti, rafleiðni (leiðni) og 

sýrustig var mælt með YSI 1030 mælitæki og voru mælingar staðlaðar miðað við 25 °C. Rýni 

vatnsins (sjóndýpi) var mæld með Secchi diski en rýni er það dýpi sem hvítur og svartur diskur 

af staðlaðri stærð hverfur sjónum. Sýnatökustöðvar voru hnitsettar með GPS tæki og miðað 

við WGS‐84. Sýnum til rannsókna á uppleystum efnum í vatni var safnað á tveimur stöðum í 

Krókslóni (3. mynd; stöð 1 og 2) og voru vatnssýnin síuð með Cellulose Acetate síum með 0,2 

µm porustærð, 47 mm í þvermál. „In‐line“ síuhaldari úr plasti var notaður og peristaltísk dæla 

notuð til að pumpa vatninu í gegn um síuna. Áður voru flöskurnar hreinsaðar þrisvar sinnum 

með síuðu sýni. Fyrst var síað í 300 ml brúna glerflösku fyrir mælingar á basavirkni/alkalinity. 

Flaskan var fyllt frá botni og upp til að minnka samskipti á milli vatns og andrúmslofts og geymd 

í kæli fram að mælingu á rannsóknastofu Hafrannsóknastofnunnar eftir að komið var heim. Þá 

var síað í tvær 100 ml PE plastflöskur til mælinga á næringarefnum og anjónum og síðast var 

vatn síað í 50 ml PE plastflösku til mælinga á katjónum og snefilmálmum. Í síðustu flöskuna var 

bætt 0,5 ml af fullsterkri HNO3 sýru. Sýni til mælinga á næringarefnum voru fryst og geymd 

frosin fram að mælingu.   

Til að greina basavirkni (alkalinity) voru vatnssýnin títruð með 0,1 M HCl þar til endapunkti var 

náð og basavirkni vatnsins  reiknuð. Endapunkturinn var  fundinn með Gran‐falli  (Stumm og 

Morgan 1996). Sýrustig (pH) var mælt með rafskauti og Metrohm 913 pH mæli sem kvarðaður 

var með búfferum 4 og 7. Sýni til mælinga á næringarefnum, katjónum og snefilefnum voru 

send til ALS Scandinavia eftir söfnun þar sem þau voru efnagreind. Katjónir og snefilefni voru 

greind með ICP‐OES og ICP‐MS og næringarefni voru greind með sjálfvirkum litrófsmæli með 

viðurkenndum  aðferðum.  Anjónir  voru  efnagreindar  á  jónaskilju  Jarðvísindastofnunar 

Háskólans með viðurkenndum stöðlum. 

 

Þörungar, blaðgræna a og lífrænt efni (FPOM) 

Í Krókslóni   var sýnum af þörungum, blaðgrænu a og  lífrænu efni  (Fine Particulate Organic 

Material; FPOM) safnað úr vatnsbol á sömu stöðum og vatnsefnasýnum (3. mynd; Stöð 1 og 

2). Sýni úr vatnsbol voru tekin í 1 lítra flösku sem fest var í sæti á 2 m stöng sem teygð var út í 

vatnið þannig að flaskan færi á kaf. Flöskunni var haldið á hvolfi meðan hún var færð í kaf og 

snúið við undir yfirborði og vatni safnað í hana á 40–100 cm dýpi. Tekið var eitt sýni af lífrænu 

efni á hvorum stað og vatnið síað með sogflösku  í gegnum glertrefjasíu (Whatman® GFC 47 

mm í þvermál). Til að staðla glertrefjasíurnar höfðu þær áður verið brenndar við 550°C í tvær 

klst. og vegnar. Til að fá þurrvigt  lífræns og ólífræns efnis var hver glertrefjasía þurrkuð við 

60°C  í  tvo  sólarhringa  og  hvert  sýni  vegið  að  þurrkun  lokinni.  Þá  voru  sýnin  brennd  í 

brennsluofni við 550°C í tvær klst. og vegin aftur að því loknu. Magn og hlutfall lífræns efnis 

(ash free dry weight) var þannig reiknað út frá mismun á heildar þurrvigt og magni ólífræns 

efnis eftir að lífrænt efni hafði verið brennt burt. 

Magn blaðgrænu a er gjarnan notuð sem mælikvarði á lífmassa þörunga (Steinman o.fl. 2006) 

og var þremur vatnssýnum safnað á hvorum stað til mælinga á magni blaðgrænu. Fyrir hvert 

blaðgrænusýni var 1000–1065 ml af vatni síað um 47 mm GF/C síu við vægt sog. Að síun lokinni 

var sían (sýnið) tekin af trektinni, brotin saman til helminga og allt vatn þerrað úr henni. Sýninu 

var komið fyrir í frysti og geymt frosið fram að úrvinnslu. Við úrvinnslu voru blaðgrænusýnin 

tekin úr  frysti og  látin þiðna. Blaðgrænan var  leyst upp með 12 ml af 96% etanóli og  sían 

pressuð  laust  til að  sprengja þörungafrumurnar  svo blaðgrænan gæti dregið  í  sig etanólið. 

Sýnin voru geymd í kæli (4°C) í 24 klst. og þess gætt að þau væru varin fyrir ljósi. Fyrir mælingu 

voru sýnin snúin niður í skilvindu í um 5–10 mínútur á 3000 snún./mín. til að losna við trefjar 

úr GFC síunni sem og óhreinindi úr sýninu. Að því loknu voru um 4 ml af etanóli teknir með 

pípettu úr lausninni af hverju sýni  og fært í kúvettu til mælinga á ljósgleypni. Ljósgleypnin var 

mæld með HACH Lange DR5000 litrófsmæli við 665 nm og 750 nm bylgjulengd. Mælirinn hafði 

áður verið núllstilltur með hreinni lausn af 96% etanóli (blank). Mælingar voru endurteknar við 

sömu bylgjulengdir til að finna út hve mikið af blaðgrænu (grænukornum) hafi verið virk. Fyrir 

seinni mælinguna voru fimm dropar af 0,1 N HCl settir í hverja kúvettu og sýrunni blandað við 

sýnið með því að snúa henni þrisvar á hvolf. Þetta var gert til þess að koma allri blaðgrænunni 

yfir á niðurbrotsform, phaeophytins, svo hægt væri að  reikna út magn virkrar blaðgrænu  í 

sýninu. Útreikningar á magni blaðgrænu a í vatnsbol byggja á aðferð Søndergaard og Riemann 

(1979): 

Blaðgræna a (μg/l) = 29,1*(Abs.(665o‐750o) ‐ (665a‐750a))*A/V 

Blaðgræna a – magn blaðgrænu a (μg/l) 

29,1 – gleypnistuðull fyrir blaðgrænu a í etanóli (11,99) margfaldaður með leiðréttingarfasta fyrir sýringu (2,43) 

665o – ljósgleypni við bylgjulengd 665 nm fyrir sýringu 

750o – ljósgleypni við bylgjulengd 750 nm fyrir sýringu 

665a – ljósgleypni við bylgjulengd 665 nm eftir sýringu 

750a – ljósgleypni við bylgjulengd 750 nm eftir sýringu 

A – rúmmál etanóls sem notað var til að leysa upp blaðgrænuna (ml) 

V – rúmmál vatns sem síað var (l) 

 

Auk  fyrrgreindra sýna var þremur 100 ml vatnssýnum safnað á hvorum stað  til greininga á 

svifþörungum, þar sem tvö þeirra voru fixeruð með  lugoli og eitt með formalíni. Sýnin voru 

geymd fyrir aðrar seinni tíma rannsóknir. 

Í  Krókslóni  var  blaðgræna  a  í  vatnsbol  einnig  mæld  á  staðnum  með  AlgaeTorch  (bbe 

Moldaenke©)  handmæli  sem  metur  heildarmagn  blaðgrænu  a  út  frá  flúrljómun  lifandi 

þörungafruma.  Mælirinn  sendir  frá  sér  ljós  og  mælir  endurkast  þess  af  mismunandi 

þörungahópum  af  ólíkum  bylgjulengdum.  Endurkastið  er  notað  til  útreikninga  á  hlutdeild 

blábaktería  og  heildarmagni  blaðgrænu  a  á  lítra  (µg/l).  Mælt  var  með  AlgaeTorch 

handmælinum á þremur stöðum í lóninu (3. mynd; Stöð 1, 2 og 4) á um 30–50 cm dýpi.  

Svifdýr 

Sýni fyrir greiningu og talningu á dýrasvifi (krabbadýrum og þyrildýrum) í vatnsbol var safnað 

með  netháfi  að  þvermáli  25  cm  og  125  μm möskvastærð  á  tveimur  stöðum  í  Krókslóni                  

(3. mynd; Stöð 1 og 2). Netháfurinn var látinn síga til botns á 9,8–10,7 m dýpi og síðan dreginn 

rólega upp. Hallengd var skráð þannig að reikna mætti rúmmál þess vatns sem háfurinn síaði 

og meta fjölda svifdýra sem veiddust á rúmmálseiningu. Tekin voru 3 svifsýni á hvorum stað 

og sýnin skoluð úr háfinum í 100 ml brúna glerflösku og varðveitt með því að bæta út í þau 

0,2–0,5 ml af 10% kalíumjoðlausn (lugol lausn). Krabbadýr og þyrildýr voru greind til tegunda, 

ættkvísla, ætta eða hópa eftir því sem við var komið undir víðsjá (8–100 × stækkun) eða smásjá 

(50–1000 ×  stækkun),  fjöldi einstaklinga af hverri  tegund eða dýrahópi  talinn og  reiknaður 

fjöldi þeirra á rúmmálseiningu. Við greiningu var stuðst við ýmsa greiningarlykla en aðallega 

hefti  í    ritröðinni Guides  to  the  Identifiction  of  the Microinvertibrates  of  the  Continental 

Waters of the World (Benzie 2005) og Fauna Iberica, Vol. 7 (Alonso 1996).  

 

Botnlægir hryggleysingjar 

Hryggleysingjum úr botnseti (mjúkum botni) var safnað á einum stað (3. mynd; Stöð 3) með 

Ekmann botngreip sem tekur sýni af 15 x 15 cm botnfleti (0,0225 m²). Sýnum var safnað af báti 

og var dýpið þar sem greipin var  látin síga niður um 9–10 m. Hvert   sýni var  losað í fötu og 

sigtað í gegnum 250 µm sigti og varðveitt í 70% etanóli. Tekin voru fimm slík sýni af leðjubotni.   

Við úrvinnslu sýna voru hryggleysingjar úr hverju sýni taldir og greindir undir víðsjá eins og 

unnt  var  til  tegunda, ættkvísla ætta  eða  í  sumum  tilvikum  stærri  greiningareininga.  Fjöldi 

lífvera  var  uppreiknaður  á  fermetra  botnflatar.  Rykmýslirfur  voru  greindar  til  tegunda, 

ættkvíslar eða hópa í Leica DM1000 smásjá við 100–1000x stækkun. Lirfurnar voru steyptar í 

Hoyer´s steypiefni (Anderson 1954) á smásjárgler og þekjugler (10–12 mm í þvermál) sett yfir 

hverja þeirra. Passað var upp á að kviðlæg hlið lirfuhausanna sneri upp áður en þekjuglerinu 

var  þrýst  gætilega  niður.  Við  tegundagreiningu  rykmýslirfanna  voru  eftirfarandi  heimildir 

notaðar: Cranston (1982), Wiederholm (1983) og Schmid (1993). 

 

Púpuhamir rykmýs 

Til að fá ítarlegri mynd á tegundasamsetningu rykmýs í Krókslóni var púpuhömum þess safnað 

með því að háfað var meðfram bökkum í krika þar sem bátur var settur út í vestari enda lónsins, 

nálægt yfirfalli þess, þar sem vind bar að  landi. Að  lokinni sýnatöku var háfurinn  tæmdur  í 

sýnaílát og varðveitt í 70% etanóli. Púpuhamir rykmýsins voru greindir undir víðsjá til tegunda 

og ættkvísla eins og unnt var. 

 

Fiskur – seiðarannsóknir með rafveiði  

Rannsókn á þéttleika og útbreiðslu fisktegunda var framkvæmd með rafveiði þann 11. ágúst 

2021 í straumvatni sem rennur til Krókslóns.  Ætlunin var að rafveiða í Blautukvísl, en þegar 

skoðað var  reyndist  fiskgengi  kafli árinnar  frá  lóninu allur með gljúpum  sandbotni og mat 

rannsóknamanna  að þar  væri  ekki  seiða  von  (4. mynd). Þess  í  stað  var  rafveitt  á  tveimur 

stöðum í Útkvísl. Á hverri rafveiðistöð var flatarmál veiðisvæðis mælt, allir fiskar sem veiddust 

voru tegundagreindir og lengdarmældir. Þéttleiki var reiknaður sem fjöldi veiddra seiða á 100 

m² botnflatar í einni yfirferð í rafveiði. Kvarnir og hreistur voru tekin úr hluta aflans til síðari 

aldursgreiningar ásamt því að greina kyn, kynþroska og  fæðu. Fæðan var yfirleitt greind á 

staðnum en í nokkrum tilfellum var hún varðveitt í etanóli og skoðuð síðar undir víðsjá. Fæða 

var greind til fæðugerða og hundraðshlutfalls hverrar gerðar (sjónmat). Magafylli var metin á 

kvarðanum  1–5,  þar  sem  hvert  stig  jafngildir  25%  magafylli  og  efsta  stig  (5)  jafngildir 

troðfullum maga. 

   

4. mynd. Blautakvísl til vinstri og Útkvísl til hægri. Á ljósmyndinni t.h. má sjá annan rafveiðistaðinn í Útkvísl, en þar var rafveitt 
með árbakka t.h.  (Ljósm. Ragnhildur Þ. Magnúsdóttir). / To left river Blautakvísl and to right river Útkvísl (Photo Ragnhildur 
Þ. Magnúsdóttir). 

 

Fiskur – rannsóknaveiði með netum 

Fiskur var veiddur í Krókslóni með 9 lagnetum af mismunandi möskvastærðum (13; 17,5; 21,5; 

25; 33; 35; 40; 46 og 50 mm milli hnúta) og þau  látin  liggja yfir nótt  í norðurhluta vatnsins         

(3. mynd). Netin voru 25 m löng og 1,5 m djúp. Við úrvinnslu gagna var afli á sóknareiningu 

reiknaður sem afli í lögn, þar sem ein lögn er net sem liggur yfir eina nótt. Netin voru tekin upp 

að morgni  10.  ágúst  2021.  Allur  fiskur  sem  veiddist  var  veginn  (±  1g)  og  lengdarmældur 

(sýlingarlengd í ± 0,1 cm). Kvarnir og hreistur voru tekin til aldursgreiningar, kyn var ákvarðað 

og  kynþroskastig  metið.  Fæða  var  greind  á  vettvangi  til  fæðugerða  og  rúmmál  hverrar 

fæðugerðar metið hlutfallslega með sjónmati. Magafylling var metin með sjónmati og gefin 

stig frá 0 til 5, þar sem 0 er tómur magi en 5 úttroðinn. 

Aldur var greindur eftir kvörnum undir víðsjá. Aldur fiska sem eru á öðru vaxtarsumri eftir klak 

er táknaður sem 1+, fiskur sem er á þriðja vaxtarsumri sem 2+ o.s.frv. Kynþroskastig var metið 

samkvæmt Dahl (1943). Fiskur sem ekki verður kynþroska að hausti fær kynþroskastigið 1 eða 

2, en fiskur sem er talinn verða kynþroska að hausti fær kynþroskastigið 3, 4 eða 5. Fiskur sem 

tilbúinn  er  til hrygningar  fær  kynþroskastigið  6.  Ef merki  finnst um  fyrri hrygningu bætist             

7/ framan við kynþroskastigið. Til viðbótar var leitað að gotmerkjum í hreistri á öllum fiskum 

sem höfðu verið aldursákvarðaðir sex ára og eldri með lestri á kvörnum. 

Holdstuðull fisksins (K) var reiknaður sem: 

𝐾 ൌ
Þ ∗ 100
𝐿ଷ

 

Þ er þyngd fisks í grömmum og L er lengd hans í cm. Stuðullinn er mælikvarði á holdafar fisksins 

og er um 1,0 hjá laxfiskum í „eðlilegum“ holdum (Bagenal og Tesch 1978).  

Tilvist  stórsærra  sníkjudýra  í  fiskinum  var  skoðuð  og metið  sérstaklega  hvort  lirfa  breiða 

bandorms (Diphyllobothrium spp.) og bandormurinn skúformur (Eubothrium salvelini) væri að 

finna. Ef sýking var til staðar var sýkingarstig metið á kvarðanum 1–3 samkvæmt sjónmati, þar 

sem  1  er  lítil  sýking  og  3  er  mikil  sýking.  Hlutfallsleg  sníkjudýrabyrði  var  reiknuð  sem 

hundraðshlutfall veiddra fiska þar sem sníkjudýr fundust.   

Niðurstöður 

Eðlis‐ og efnaþættir 

Niðurstöður mælinga á vatnshita, pH, leiðni, rýni, basavirkni og styrk uppleystra efna eru settar 

fram í töflu 1. Í Krókslóni mældist vatnshiti á bilinu 12,1–13,9 °C en nokkuð lægri í Blautukvísl 

8,8 °C og í Útkvísl 6,5 °C. Sýrustig í Krókslóni var á bilinu 7,12–7,76 en mælingar á pH gildum 

sýndu að þau hækkuðu eftir því sem austar dró í lónið sem skýrist líklega af basískara vatni í 

Útkvísl  (8,55) sem rennur  í austanvert  lónið. Rafleiðni  (leiðni) er óbeinn mælikvarði á styrk 

hlaðinna  efna  í  vatni. Mæligildi  fyrir  leiðni  í  Krókslóni  voru  á  bilinu  74,8–79,5  µS/cm  en 

mældust  töluvert  hærri  í  Blautukvísl  124,5  µS/cm  og  Útkvísl  140,9  µS/cm.  Basavirkni 

(alkalinity) vatnsins í lóninu  var nokkuð svipuð á báðum stöðum 0,476–0,483 meq/l (Tafla 1). 

Rýni í Krókslóni mældist 15 cm og 18 cm, heldur minni norðan til í lóninu. 

Uppleyst  aðalefni  í  ferskvatni  eru  kísill  (SiO2),  natríum  (Na),  kalíum  (K),  kalsíum  (Ca), 

magnesíum (Mg), súlfat (SO4), klór (Cl), flúor (F) og ólífrænt kolefni en styrkur þessara efna 

mældist nokkuð  svipaður  á báðum  stöðvum.  Í  rannsókninni  var  jafnframt mældur  styrkur 

uppleysts  ólífræns  fosfórs,  fosfats  (PO4)  og  styrkur  þriggja  uppleystra  ólífrænna 

köfnunarefnissambanda, nítrats (NO3), nítríts (NO2) og ammóníums (NH4). Einnig var mældur 

heildarstyrkur uppleystra  lífrænna og ólífrænna efnasambanda  fosfórs og köfnunarefnis  (P‐

total og N‐total) og má sjá niðurstöður þessara mælinga í töflu 1 ásamt niðurstöðum mælinga 

á snefilefnum; Ál (Al), járn (Fe), bór (B), mangan (Mn), strontíum (Sr), baríum (Ba), kóbolt (Co), 

kopar (Cu), nikkel (Ni), kvikasilfur (Hg),  sink (Zn), kadmíum (Cd), blý (Pb), króm (Cr), nikkel (Ni) 

og arsenik (As). Á stöð 1 mældist gildi á sinki (Zn) mjög hátt og mun hærra en vænta má við 

náttúrulegar  aðstæður  í  vatni.   Mjög  líklegt  er  að  það  skýrist  af mengun  við  sýnatöku, 

hugsanlega frá bátsmótor. Gildi á sinki er því ekki haft með í töflu 1. Önnur snefilefni (barín, 

kadmíum, kopar og blý) mældust jafnframt nokkuð hærri á stöð 1 en stöð 2 sem hugsanlega 

skýrist einnig af mengun við sýnatöku. 

Tafla 1. Samantekt á eðlis‐ og efnafræðilegum mælingum  í Krókslóni, Blautukvísl og Útkvísl  í ágúst 2021.  / Results  from 
measurements  of  water  temperature  (°C),  pH,  conductivity  (µS/cm  at  25°C),  secchi  depth  (cm),  alkalinity  (meq/l)  and 
concentration of dissolved substances (µmol/l or nmol/l) in Krókslón reservoir and river Blautakvís and Útkvísl in August 2021. 

 

 

Staðsetning Krókslón Krókslón  Krókslón Krókslón Blautakvísl Útkvísl Útkvísl

Stöð 1 2 3 4 1 2

Hnit dd.dddd° N 64,17561 N 64,16138 N 64,17316 N 64,14433 N 64,14274 N 64,15370 N 64,15367

W 19,06920 W 19,06033 W 19,06660 W 19, 00869  W 19,00270 W 019,00586 W 019,00596

Dagsetning 9.8.2021 10.8.2021 10.8.2021 11.8.2021 11.8.2021 11.8.2021 11.8.2021

Tími 18:54 16:53 18:30 10:14 10:00 11:36 11:16

Vatnshiti  °C 13,9 13,6 13,0 12,1 8,8 6,5

pH                    7,12 7,34 7,37 7,76 7,71 8,55

Leiðni  µS/cm 74,8 75,7 79,5 124,5 140,9

Rýni  cm 15 18

SiO2  µmól/l 223 221

Na  µmól/l 342 345

K  µmól/l 14,0 13,9

Ca  µmól/l 122 122

Mg  µmól/l 63 63

Alkalinity meq/l 0,483 0,476

DIC
1 

µmól/l 483 475

SO4  µmól/l 74,4 75,4

Cl  µmól/l 74,0 74,0

F  µmól/l 9,9 9,9

Hleðslujafnvægi µmól 10,0 20,0

Skekkja % 0,66 1,41

TDS reiknað mg/l 67,0 66,6

P‐total
2

µmól/l 1,053 1,072

PO4 µmól/l 1,19 1,19

NO3 µmól/l 0,929 1,00

NO2 µmól/l 0,0650 0,0443

NH4 µmól/l 1,714 0,607

N‐total µmól/l 3,86 4,43

P‐total
3

µmól/l 0,871 0,903

Al  µmól/l 1,216 1,179

Fe  µmól/l 0,433 0,380

B  µmól/l 1,06 0,369

Mn  µmól/l 0,039 0,040

Sr  µmól/l 1,08 1,10

As  nmól/l 2,082 1,882

Ba  nmól/l 0,652* 0,249

Cd  nmól/l 0,387* 0,052

Co  nmól/l 0,380 0,378

Cr  nmól/l 2,1 2,1

Cu  nmól/l 12,67* 6,74

Ni  nmól/l 1,55 3,32

Pb  nmól/l 0,332* 0,095

Zn  nmól/l * 4,01

Hg nmól/l 0,023 0,029

Mo  nmól/l 3,64 3,50

Ti  nmól/l 46,78 55,35

V  µmól/l 0,232 0,232

DIC1 Dissolved inorganic carbon (Uppleyst ólífrænt kolefni)
2Efnagreining gerð með ICP‐MS 
3Efnagreining gerð með Autoanalyser

*Á stöð 1 mældust hækkuð gildi á nokkrum snefilefnum (Ba, Cd, Cu, Pb og Zn)  og þá sérstakleg sinki (Zn) sem líklega stafa af mengun við sýnatöku (hugsanlega frá báti).

Blaðgræna a, lífrænt efni (FPOM) og grugg 

Magn lífræns efnis (FPOM) var reiknað út frá mismun á heildarmagni svifaurs í sýninu og magni 

ólífræns efnis eftir  að  lífrænt efni hafði  verið brennt úr því.  Í Krókslóni  var magn  svifaurs 

(ólífræns efnis) á bilinu 104–108 mg/l og magn lífræns efnis  9 mg/l (5. mynd).  

 

 

5. mynd. Magn lífræns‐ og ólífræns efnis í Krókslóni í ágúst 2021. / Dry and ash‐free dry weight of fine particulate material at 
two sampling sites in Krókslón reservoir in August 2021. 

 

Eins og  fram kemur  í aðferðarlýsingu voru tvenns konar aðferðir notaðar til að mæla styrk 

blaðgrænu a í vatnsbol; 1) bein sýnataka og mæling á blaðgrænu með ljósgleypnimæli og 2) 

mæling með handmæli; AlgaeTorch  flúrljómandi mæli, sem auk þess að greina heildarstyrk 

blaðgrænu, greinir magn blábaktería og gruggs (Turbidity). Með AlgaeTorth handmæli mældist 

blaðgræna á bilinu 1,9–2,2 µg/l og reyndist heildarstyrkur blaðgrænu a samkvæmt endurkasti 

lifandi þörungafruma allt vera blágrænar bakteríur (6. mynd). Með AlgaeTorch handmælinum 

mældist grugg mjög svipað á stöð 1 og 2 (49,3–49,4 FTU), en heldur minna á stöð 4 (47,3 FTU) 

sem er nær útfalli Útkvíslar og Blautukvíslar. Með beinni sýnatöku og mælingu á blaðgrænu 

með ljósgleypnimælingu mældist styrkur blaðgræna heldur lægri 1–1,2 µg/l (7. mynd). 

6. mynd. Styrkur blaðgrænu a (µg/l) mælt með AlgaeTorch flúrljómandi mæli á þremur stöðum í Krókslóni í ágúst 2021. Út frá 
endurkasti lifandi þörungafruma fundust einungis blábakteríur á öllum þremur sýnatökustöðvunum. / The concentration of 
chlorophyll a  (µg/l) and composition of algae  in Krókslón reservoir at  three sampling sites  in August 2021 measured with 
AlgaeTorch fluorescence meter. Blue bars represent cyanobacteria. No other algae were detected. 

 

 

7. mynd. Styrkur blaðgrænu a (µg/l) mælt með beinni sýnatöku og ljósgleypnimælingu á tveimur stöðum í Krókslóni í ágúst 
2021. Bláir  tíglar  sýna meðaltöl þriggja mælinga  fyrir hvora  stöð og  lóðréttar  línur  við hvorn  tígul  sýna  lægsta og hæsta 
mæligildi. Á Stöð 2 voru öll þrjú gildin þau sömu. / Chlorophyll a concentration (µg/l) at two sampling sites in Krókslón reservoir 
in August 2021 measured with spectrophotometer. Blue rhombus indicates average concentrations from three measurements 
at each sampling site and vertical lines minimum and maximum level. At site 2 all three measurements were the same. 

Svifdýr 

Sviflæg krabbadýr  

Í  svifsýnum  úr  vatnsbol  fundust  samtals  átta  tegundir  eða  hópar  krabbadýra  (Crustacea). 

Meðalþéttleiki og fjölbreytni var í báðum tilfellum meiri þar sem sýni voru tekin austar í  lóninu 

(stöð 2) en í nyrðri hluta þess (stöð 1) þar sem vatn fellur til þess frá Þórisvatni. Á stöð 1 var 

meðalþéttleiki krabbadýra 0,6 dýr/l (stf.=0,1; n=3) og fundust þar fimm tegundir/hópar en á 

stöð  2  var  þéttleiki  krabbadýra  1,0  dýr/l  (stf.=0,1;  n=3)  og  fundust  þar  samtals  átta 

tegundir/hópar (8. mynd og Viðauki 1). Meirihluti allra krabbadýra sem veiddust tilheyra flokki 

árfætla  (Copepoda) og var  lirfustig þeirra  (nauplius)  stærsti hópurinn á báðum  stöðum en 

hlutdeild þeirra  var 71,1% á stöð 1 og 48,7% á stöð 2. Af fullorðinsstigi dýranna voru árfætlur 

af ætt augndílis (Cyclopoida) algengastar á báðum stöðum 2 (9. mynd) með 12,8% hlutdeild á 

stöð 1 og 28,2% hlutdeild á stöð 2. Í lóninu fundust tvær tegundir af ætt svifdíla (Diaptomidae), 

Leptodiaptomus sp. og Diaptomus sp. Á stöð 1 var hlutdeild þeirra mjög svipuð eða rétt tæp 

6% en á stöð 2 var hlutdeild minni tegundarinnar Leptodiaptomus töluvert meiri (19,2%) en 

stærri Diaptomus tegundarinnar (1,1%). Hlutdeild vatnaflóa (Cladocera) var lítil í Krókslóni en 

kúlufló (Chydorus sp.) og langhalafló (Daphnia sp.) fundust á báðum stöðum en auk þess fannst 

mánaflóartegund  (Alona  sp.) og  ranaflóartegund  (Bosmina  sp.) á  stöð 2. Auk þeirra  fannst 

skelkrabbi (Ostracoda) á stöð 2.  

 

8. mynd. Fjöldi sviflægra krabbadýra í Krókslóni í ágúst 2021. Bláir tíglar sýna meðaltöl þriggja mælinga fyrir hverja stöð og 
lóðréttar línur við hvern tígul sýna lægsta og hæsta mæligildi. / Number of zooplankton taxa per 1 L at two sampling sites in 
Krókslón in August 2021. Blue dots indicate average numbers from three replicate samples at each sampling site. Vertical lines 
indicate lowest and highest values measured. 

9. mynd. Hlutfallsleg skipting hópa/ættkvísla sviflægra krabbadýra í Krókslóni í ágúst 2021. / Composition of zooplankton taxa 
at two sampling sites in Krókslón reservoir in August 2021. 

 

Sviflæg þyrildýr 

Líkt og með sviflæg krabbadýr var þéttleiki þyrildýra heldur meiri á stöð 2 en stöð 1 og var 

tegundasamsetning  þeirra  nokkuð  svipuð  á  báðum  stöðum.  Á  stöð  1  var meðalþéttleiki 

þyrildýra 1,6 dýr/l (stf.=0,2; n=3) en á stöð 2 var hann 2,1 dýr/l (stf.=0,1; n=3) (10. mynd og 

Viðauki 2). Þyrildýrin voru greind til ættkvísla eins og hægt var og var fjölbreytni þeirra nokkur. 

Á báðum stöðvum fundust samanlagt a.m.k níu ættkvíslir og var pokaþyrla (Asplanchna sp.) 

algengust með 48,4% hlutdeild á stöð 1 og 40,6% hlutdeild á stöð 2 (11. og 12. mynd; Viðauki 

2). Þrjár aðrar ættkvíslir  sem komu  fyrir  í nokkru mæli  í Krókslóni á báðum  stöðvum voru 

spaðaþyrla (Keratella sp.) með 3–12,1% hlutdeild, spjótþyrla (Kelicottia sp.) með 4,6–7,5% og 

slóðaþyrla  (Fillinia  sp.) 4,9–6,2%. Þrjár  aðrar  sjaldgæfari ættkvíslir  á báðum  stöðvum  voru 

pottþyrla  (Branchyonus  sp.),  fjaðurþyrla  (Polyarthra  sp.)  og  tegund  af ættkvísl  Ploesoma. 

Hlutdeild þessara þriggja ættkvísla var á bilinu 0,6–2,2%. Á báðum stöðvum var nokkuð af 

smávöxnum  þyrildýrum  (26,7–38,6%)  sem  ekki  reyndist  unnt  að  greina  og  var  sett  í  hóp 

ógreindra þyrildýra. Auk þess fundust á báðum stöðvum nokkur dýr sem tilheyra ættkvíslinni 

Synchaeta  (eyrarþyrla)  og  á  stöð  1  tegund  sem  líklega  tilheyrir  ættkvíslinni  Trichocerca 

(skottþyrla). Hlutdeild þessara tveggja ættkvísla af heildarfjölda þyrildýra var mjög lítil (<0,5%).  

10. mynd. Þéttleiki þyrildýra í Krókslóni í ágúst 2021. Bláir tíglar sýna meðaltöl þriggja mælinga fyrir hverja stöð og lóðréttar 
línur við hvern tígul sýna lægsta og hæsta mæligildi. / Number of Rotatoria per 1 L at two sampling sites in Krókslón in August 
2021. Blue dots indicate average numbers from three replicate samples at each sampling site. Vertical lines indicate lowest 
and highest values measured. 

 

 

 

11. mynd.  Hlutfallsleg  skipting ættkvísla  þyrildýra  í  Krókslóni  í  ágúst  2021.  Sjaldgæfar  tegundir  voru  settar  í  hóp með 
ógreindum tegunda sem „Annað.“ / Composition of Rotatoria at two sampling sites in Krókslón reservoir in August 2021. Rare 
species were combined with unidentified species (misc.). 

12. mynd. Ættkvíslir þyrildýra (Rotatoria) sem fundust í Krókslóni við sýnatökur í ágúst 2021. Mynd: (a) Asplanchna sp., (b) 
Keratella sp., (c) Fillinia sp., (d) Kellicottia sp., (e) Ploesoma sp., (f) Branchyonus sp., (g) Polyarthra sp., (h) Synchaeta sp. og (i) 
Trichocerca sp. (Ljósm. Ragnhildur Þ. Magnúsdóttir). / Rotatoria species found in Krókslón in August 2021 (Photo Ragnhildur 
Þ. Magnúsdóttir).  

 

Hryggleysingjar í botnseti 

Í  botnseti  (á  mjúkbotni)  fundust  samtals  10  tegundir/hópar  hryggleysingja  og  var 

meðalþéttleiki þeirra 7.627 dýr/m2 (stf=2845; n=5) (Tafla 2 og Viðauki 3). Skelkrabbar voru lang 

algengasti hryggleysingjahópurinn og var hlutdeild þeirra 81,8%. Samanlögð hlutdeild annara 

krabbadýra var 2,6% og var það mest svifdýli (Calanoida), sem er eindregin sviflæg tegund, en 

einnig  augndíli  (Cyclopoida)  og  kúlufló  (Chydorus  sp.).  Aðrir  hópar  sem  fundust  voru 

þráðormar  (Nematoda)  5,2%,    armla  (Hydra)  4,5%,  flatormar  (Turbellaria)  3,5%  og  ánar 

(Oligochaeta)  1%  (Tafla  2).  Hlutdeild  rykmýslirfa  (Chironomidae)  var  einungis  1,3%  allra 

hryggleysingja á mjúkbotni og var þar um að ræða tvær tegundir, annarsvegar þeymýslirfur 

(Chiranominae)  af  ættkvísl  Paracladopelma  og  hins  vegar  rykmýstegund  af  bogmýsætt 

(Orthocladiinae) á fyrsta lirfustigi. Fyrsta lirfustig rykmýstegunda er oft á tíðum mjög erfitt að 

(a) 

(d) 

(b)  (c) 

(e)  (f) 

(g)  (h)  (i) 

greina til tegunda þar sem greiningarlyklar byggja á eldri lirfustigum. Líklega er hér þó um að 

ræða fyrsta lirfustig tegundar af ættkvísl Heterotrissocladius.  

Tafla 2. Meðalþéttleiki (fjöldi/m2) helstu hópa hryggleysingja á mjúkbotni í Krókslóni 10. ágúst 2021 ásamt staðalfrávikum, 
lægstu‐ og hæstu gildum auk hlutfalls hvers hóps (%). / Average (meðaltal) density of invertebrates (number of animals per 
m2),  standard deviation  (staðalfrávik), min  (lágmark), max  (hámark) and proportion  (%)  in  the  soft  sediment of Krókslón 
reservoir 10 August 2021. 

 

Púpuhamir 

Við greiningu 30 púpuhama  sem  fengust með því að háfa með  fjöruborði  fundust  samtals 

fjórar  tegundir rykmýs sem tilheyrðu þremur ættum. Af þessum þrjátíu hömum voru 25 af 

tegundinni Oliveridia  tricornis og einn hamur af  tegundinni Cricotopus  (I.) sylvestris. Þessar 

tegundir báðar tilheyra ætt bogmýs (Orthocladiinae). Af ætt þeimýs (Chironominae) fundust 

þrír hamir af ættkvísl Dicrotendipes og einn hamur af tegundinni Macropelopia nebulosa sem 

tilheyrir ránmýsætt (Tanypodinae).  

 

Fiskur – seiðarannsóknir 

Í Útkvísl var rafveitt með hraungrýttum bakka, þar sem straumur var stríður en lygnur í skjóli 

við stórgrýti. Botninn var alls staðar grófgrýttur (64°15,370‘ N og 01°00,586‘ V) (13. mynd) og  

dýpið allt að 0,2 m á þeim 26,6 m² sem veiddir voru. Þarna fannst nokkuð af sumargömlum 

(0+)  bleikjuseiðum  á  lengdarbilinu  3,6–4,6  cm  og  eitt  5,0  cm  bleikjuseiði  sem  við 

aldursgreiningu reyndist tveggja ára (2+). Eitt 7,4 cm urriðaseiði veiddist og það var eins árs 

(1+). Þéttleiki bleikjuseiða (60,3 seiði/100m²) var meiri en urriðaseiða (3,8 seiði/100m²) (Tafla 

3 og 13. mynd). Skammt frá var rafveitt á stöð 2 í Útkvísl (64°15.367 N og 19°00.596 V), en þar 

var veitt með bökkum malarbrots úti í miðri ánni. Neðst á rafveiðistöðinni var straumur fremur 

hægur en stríðari ofar. Botngerðin einkenndist af fíngerðri möl (þvermál steina: 1–7 cm) en 

minna af smágrýti (7–20 cm) og sandi. Dýpið var allt að 0,2 m á rafveiðisvæðinu. Aflinn var 

fimm bleikjuseiði á lengdarbilinu 4,1–4,8 cm og á þyngdarbilinu 0,7–1,3 g. Bleikjuseiðin voru 

öll sumargömul (0+) (Tafla 3 og 13. mynd).  

Lífveruhópar Meðaltal Staðalfrávik Lámark Hámark Hlutfall %

Armla (Hydra) 347 727 0 1.644 4,5

Flatormar (Turbellaria) 267 206 0 533 3,5

Ánar (Oligochaeta) 80 179 0 400 1,0

Þráðormar (Nematoda) 400 374 0 933 5,2

Skelkrebbi (Ostracoda) 6.240 3.279 2.933 9.600 81,8

Önnur krabbadýr (Crustacea) 196 112 44 356 2,6

Rykmý (Chironomidae) 98 49 44 133 1,3

Samtals fjöldi 7.627 2.845 3.644 10.400

Fjöldi dýra á fermeter

Tafla 3. Meðallengd (m.l. cm) og staðalfrávik (stf.) ásamt fjölda og þéttleika (fj. seiða/100m²) bleikju‐ og urriðaseiða eftir aldri 
sem veiddust á tveimur stöðum í Útkvísl. Seiðarannsóknin fór fram þann 11. ágúst 2021. Flatarmál (m²) veiddra svæða er sýnt. 
Farin var ein rafveiðiyfirferð. / Mean length in cm (m.l. cm) and SD (stf.), number and density (number/100m²) of char (bleikja) 
and trout (urriði) juveniles found in electro‐fishing in Útkvísl river, August 11. 2021. 

   Tegund:  Bleikja  Bleikja  Urriði    

Rafveiðistaður  Aldur:  0+  2+  1+  Samtals 

Útkvísl  m.l.  cm  4,3  5,0  7,4   
Stöð 1, hraunbakki  stf.  0,3      
11. ágú. 2021  fjöldi seiða  15  1  1  17 

26,55 m²  fj. seiða / 100 m²  56,5  3,8  3,8  64,0 

       
Útkvísl  m.l.  cm  4      
Stöð 2, malareyri  stf.  0,3      
11. ágú. 2021  fjöldi seiða  5  0  0  5 

27 m²  fj. seiða / 100 m²  18,5  0  0  18,5 

 

Fæða tveggja bleikjuseiða (4,8–5,0 cm) var skoðuð og reyndist vera rykmýslirfur og greindist 

ekki önnur fæða. Annað seiðið var með fullan maga (magafylli=4) en hitt með troðfullan maga 

(magafylli=5).  Fæða  var  einnig  skoðuð  hjá  7,4  cm  og  eins  árs  urriðaseiðinu  sem  veiddist. 

Reyndist fæðan samanstanda af rykmýslirfum (70%) og ógreindum flugum (30%). Magafyllin 

var 75% (magafylli=3).  

 

13. mynd. Lengdardreifing urriða‐ og bleikjuseiða eftir stöðum og aldri. Rafveitt var  í einni yfirferð þann 11. ágúst 2021. / 
Length distribution of trout‐ and char juveniles by age and site. From electro fishing 11st August 2021.  

Fiskur – rannsóknaveiði í net 

Samtals veiddust 75 bleikjur og 26 urriðar  í rannsóknanetin, þar sem fjöldi á sóknareiningu 

(CPUE) var að meðaltali 8,3 bleikjur í lögn (75 bleikjur/9 net) og 2,9 urriðar í lögn (26 urriðar/9 

net). Samtals vó aflinn 16,3 kg og afli á sóknareiningu  (CPUE) var að meðaltali 1,8 kg/lögn. 

Bleikjuaflinn var 9,4 kg, að meðaltali 1,0 kg/lögn. Urriðaaflinn var 6,9 kg, að meðaltali 0,8 

kg/lögn. Bleikja veiddist  í öll rannsóknanetanna nema 46 mm, þar sem 76% af heildarfjölda 

bleikja  veiddist  í möskvastærðir  ≤21,5 mm  og  24%  í möskvastærðir  ≥25 mm  (Tafla  4). Af 

urriðum veiddust 34,6% í möskvastærðir ≤21,5 mm og 65,4% í möskvastærðir ≥25 mm. Engir 

urriðar veiddust í möskvastærðir 33 og 46 mm. 

 
Tafla 4. Afli (kg), fjöldi og hlutfall bleikju og urriða, ásamt veiði á sóknareiningu (CPUE), sem veiddist í hverja möskvastærð 
lagneta í Krókslóni 10. ágúst 2021. / Catch, number and percentage of charr and brown trout and catch pr. unit effort (CPUE)  
caught in each mesh size of gillnets in Krókslón reservoir. 

   Bleikja ‐ charr     Urriði ‐ brown trout 

Möskvastærð 
(mm) 
mesh size (mm) 

Afli kg 
catch kg 

Fjöldi 
number 

Fjöldi % 
number %    

Afli kg 
catch kg 

Fjöldi 
number 

Fjöldi % 
number % 

13  0,2  10  13,3    0,01  1  3,8 

17,5  2,1  33  44,0    0,3  1  3,8 

21,5  1,4  14  18,7    1,1  7  26,9 

25  2,0  9  12,0    2,5  12  46,2 

33  1,2  3  4,0  0,0 

35  1,2  3  4,0  0,5  2  7,7 

40  0,5  1  1,3    0,9  1  3,8 

46  0,0     0,0   
50  0,9  2  2,7     1,5  2  7,7 

Samtals ‐ total  9,4  75  100     6,9  26  100 

CPUE  1,0  8,3        0,8  2,9    

 

Mest af bleikunni sem aflaðist í rannsóknanetin var undir 26 cm að lengd og á aldrinum 1+ til 

6+. Allir urriðar nema einn voru yfir 20 cm lengd og á aldrinum 4+ til 9+ (14. mynd). 

Holdafar bleikja var fremur gott (Tafla 5), að meðaltali var holdstuðullinn 1,09 (stf.=0,09; n=75) 

en síðri hjá urriða þar sem meðalholdstuðull allra veiddra urriða var 0,98 (stf.=0,11; n=26). Hjá 

aldursgreindum bleikjum var holdastuðullinn að meðaltali > 1 hjá öllum árgöngum (15. mynd) 

en < 1 hjá öllum árgöngum urriða, nema hjá 2+ og 9+ þar sem hann var > 1. 

Vöxtur bleikja var almennt hægur, þar sem 4+ bleikjur höfðu náð um 20 cm sýlingarlengd og 

7+ bleikjur voru 35–40 cm að lengd. Vöxturinn virtist eitthvað hraðari hjá urriða fyrstu fjögur 

árin, þar sem 4+ urriðar höfðu náð 20–27 cm sýlingarlengd (16. mynd) en var svipaður og hjá 

bleikjunni  hjá  eldri  urriðum  þar  sem  7+  urriðar  voru  á  lengdarbilinu  29,5–33  cm. 

Niðurstöðurnar  benda  til  þess  að  bleikjur og  urriðar  í  lóninu  verði  ekki  stórvaxin  og  voru 

stærstu fiskar sem veiddust undir 45 cm að lengd. 

 

 

14. mynd. Lengdardreifing bleikja og urriða sem veiddust í rannsóknanet í Krókslóni 2021. Láréttar línur tákna lengdarspönn 
hvers aldurshóps og meðallengd hans (sjá hægri lóðréttan ás). Meðallengdir eru gefnar upp í sviga. / Length distribution of 
charr and brown trout caught in gillnets in Krókslón reservoir in 2021. Horizontal lines represent the length span and average 
length of each cohort. Mean lengths are given in parentheses. 

 

Tafla 5. Holdstuðlar veiddra bleikja og urriða. Gefið er meðaltal og staðalfrávik, hæsta og lægsta gildi ásamt fjölda. / Fultons 
condition factor for net caught charr and brown trout, standard deviation (SD), max,  min and number of fish. 

Tegund 
species 

Meðaltal 
average 

Staðalfrávik 
SD 

Hæsti 
max 

Lægsti 
min 

Fjöldi 
number 

bleikja ‐ charr  1,09  0,09  1,31  0,89  75 

urriði ‐ brown trout  0,98  0,11  1,23  0,83  26 

15. mynd. Holdstuðull fiska eftir tegund og aldri sem veiddust í rannsóknanet í Krókslóni 2021. Kassar sýna efri og neðri mörk 
holdstuðuls með +/‐ 1 staðalfráviki og lóðréttar línur sýna mesta og minnsta holdstuðul á viðkomandi aldri. / Fultons condition 
factor of fish caught in Krókslón reservoir by species at different age. Boxes indicate upper and lower level of condition factor 
with +/‐ 1 sd; vertical lines indicate max and min. 

16. mynd. Lengd bleikju og urriða eftir aldri í ágúst 2021. / Length of charr and brown trout by age in August 2021. 

 

Af þeim 40 bleikjum  sem  teknar voru  til  sýnatöku var hægt að kyngreina 37 þeirra og var 

kynjahlutfallið nokkuð jafnt, 51% hængar og 49% hrygnur. Allar bleikjuhrygnur 5 ára og yngri 

voru ókynþroska (allar á kynþroskastigi 1) utan ein 16,8 cm og fimm ára sem var kynþroska (á 

kynþroskastigi 3). Hrygnur sem voru sex ára og eldri voru allar farnar að hreyfa kynþroska, ein 

25,8  cm  og  sex  ára  hrygna  var  skemmst  komin  á  veg  (á  2  kynþroskastigi)  en  aðrar  voru 

kynþroska (Tafla 6).   Allar urriðahrygnurnar voru ókynþroska (Tafla 6) og allir urriðahængar 

átta ára og yngri voru ókynþroska.  

Tafla 6. Hlutfall kynþroska bleikja og urriða (kynþroskastig 3 eða hærra) eftir kynjum og aldri í árum. Fjöldi fiska er í sviga. / 
Percentage of mature charr and brown trout by sex and age in years. Number of fish are in brackets. 

Aldur (ár)  bleikja (charr)     urriði (brown trout) 

age (years)  ♂  ♀     ♂  ♀ 
1  0 (2)       
2  0 (7)  0 (2)    0 (1)   
3  0 (2)  0 (1)      
4  50 (2)  0 (2)    0 (3)  0 (4) 

5  100 (3)  20 (5)    0 (2)  0 (3) 

6  100 (1)  50 (2)    0 (2)  0 (4) 

7    100 (3)    0 (2)  0 (1) 

8  100 (1)  100 (2)    0 (2)   
9    100 (1)    100 (1)  0 (1) 

10  100 (1)             

 

Sníkjudýrabyrði af völdum stórsærra sníkjudýra var nokkur meðal bleikja í Krókslóni, þar sem 

þau fundust  í 25% bleikja og var svipuð meðal urriða þar sem 23,1% þeirra var sýktur. Allar 

bleikjur þriggja ára og yngri voru lausar við sníkjudýr og urriðar fimm ára og yngri einnig. Hjá 

4–5 ára bleikjum var fjórðungur fiska sýktur og hjá 6–7 ára urriðum þriðjungur. Hjá bleikjum 

sex ára og eldri var sýkingarhlutfallið 63,6% og hjá urriðum átta ára og eldri var það 75%. Tvær 

gerðir sníkjudýra greindust hjá bleikjum;  lirfur breiða bandorms  (Diphyllobothrium spp.) og 

ógreindir  þráðormar  (nematoda  imago)  en  hjá  urriðum  fundust  einvörðungu  lirfur  breiða 

bandorms. Sýkingarhlutfall af völdum bandormslirfa var 25% hjá bleikju og 23,1% hjá urriða. 

Sýkingarhlutfall af völdum þráðorma hjá bleikjum var lægra, eða 12,5% (Tafla 7).     

Tafla 7. Fjöldi bleikja og urriða á hverju  sýkingarstigi  vegna breiða bandorms  (Dip.) og ógreindra þráðorma  (nematoda). 
Sýkingarstig 0 þýðir engin sýking, 1 vottur, 2 áberandi og 3 mjög mikið af viðkomandi sníkjudýrum. / Number of charr and 
brown  trout  infected  by  the  broad  tapeworm  (Dip.) and unspecified nematodes  (nematoda).  Infection  level  0 means  no 
parasites, 1 evidence, 2 conspicuous and 3 large amount. 

   Bleikja (charr)     Urriði (b. trout) 

Sýkingarstig 
(infection level)  Dip.  Nematoda     Dip. 

0  30  35    20 

1  5  4    3 

2  4  1    3 

3  1  0     0 

Sýkingarhlutfall % 
(infection rate %)  25  12,5     23,1 

Fæðuval bleikja var  fremur einhæft og  fundust þrjár  fæðugerðir og var að meginuppistöðu 

rauðdíli (Diaptomus glacialis) og var hlutfallslegt rúmmál þess af öllum fæðugerðum 93,2%. 

Önnur  fæða var  rykmýslirfur  (Chironomidae spp.) með hlutfallslegt  rúmmál 6,7% og einnig 

fundust rykmýspúpur í örlitlum mæli í maga einnar 20,5 cm og fimm ára bleikju, hlutfallslegt 

rúmmál þeirrar fæðugerðar var <1%. Meðalfylli allra skoðaðra bleikjumaga (n=40) var 2,2; sem 

jafngildir rúmlega hálffullum maga. Hlutfall bleikja með tóman maga var 25%. Það var meiri 

fjölbreytni í urriðafæðunni, þar sem fimm fæðugerðir greindust. Eins og hjá bleikjunni var það 

rauðdíli sem var mest áberandi  í  fæðu urriða, með 42,9% hlutdeild. Aðrar  fæðugerðir voru 

rykmýslirfur  (31,4%),  bleikja  (14,3%),  ógreindar  flugur  (9,3%)  og  bjöllur  (Nebria  rufescens; 

2,1%). Meðalfylli allra urriðamaga (n=26) var mjög  lág, eða 0,5 (17. mynd) enda var hlutfall 

urriða með tóman maga 73,1%. Magafyllin samsvarar um 1/8 af fullum maga. Meðalfylli þeirra 

urriða sem voru með einhverja fæðu í maga var 1,9 (stf= 1,5; n=7).  

 

 

17. mynd. Hlutfallslegt rúmmál fæðugerða  í mögum bleikja og urriða veiddum  í rannsóknanet  í Krókslóni síðsumars 2021. 
Sýnd er meðalfylli (mf) og fjöldi skoðaðra maga (n). / Volume percent of different food items in stomachs of charr and brown 
trout from Krókslón reservoir. Number of sampled stomachs (n) and average fullness (mf) is shown. 

Allar bleikjur  fimm ára og yngri voru með hvítan holdlit og þriðjungur sex ára bleikja. Eldri 

bleikjur voru  flest allar, nema ein, með  ljósrauðan holdlit (18. mynd). Smæsta bleikjan sem 

hafði tekið upp ljósrauðan holdlit var 25,8 cm að lengd en annars voru bleikjur með ljósrauðan 

holdlit yfir 30 cm lengd. Einn 33,8 cm og átta ára bleikjuhængur var með rauðan holdlit. Hann 

var kynþroska og með holdstuðul 1,21. Hlutfall hvíts holdlitar hjá tveggja til fimm ára urriðum 

var 77% en fór lækkandi með hækkandi aldri. Enginn sex ára og eldri urriða var með hvítan 

holdlit.  Hlutfall  rauðs  holdlitar  hjá  sex  ára  og  eldri  urriðum  var  38%  en  aðrir  voru með 

ljósrauðan holdlit. Tveir elstu urriðarnir (níu ára gamlir) voru með rauðan holdlit. Þetta voru 

42,5 cm hængur sem var kynþroska og 42 cm hrygna sem var ókynþroska, þeir voru  í afar 

góðum holdum (holdstuðull var 1,22 og 1,23). Smæsti urriði með ljósrauðan holdlit var 23,2 

cm og fjögurra ára hængur. 

 

 

18. mynd. Holdlitur bleikja og urriða eftir aldri. / Flesh color of charr and brown trout caught  in research nets  in Krókslón 
reservoir. 

Umræður 

Gerð hefur verið yfirgripsmikil samantekt á efnainnihaldi vatns bæði á vatnasviði Þjórsár og 

Tungnár (Eydís Salome Eiríksdóttir 2017) og sýndu niðurstöður mælinga eðlis‐ og efnaþátta í 

Krókslóni ágætis samsvörun við þá samantekt. Heildarstyrkur uppleystra efna (TDS) í Krókslóni 

í ágúst 2022 (66–67 mg/l) var  lítillega  lægri en meðalstyrkur TDS  í Þjórsá við Urriðafoss (79 

mg/l);  Eydís  Salome  Eiríksdóttir  og  Svava  Björk  Þorláksdóttir  2022)  og  Tungnaá  í  útfalli 

Hrauneyjafossvirkjunar  (82 mg/l;  Eydís  Salome  Eiríksdóttir o.fl. 2014). Það  endurspeglast  í 

styrk uppleystra  aðalefna  í  Krókslóni. Mælingar  á  styrk  uppleystra næringarefna  í  vatninu 

benda til þess að frumframleiðni í lóninu sé ekki takmörkuð af framboði næringarefna, sem 

eru í ríkulegu magni, heldur er líklegra að það takmarkast af sólarljósi vegna þess hve mikill 

svifaur er í vatninu (104–108 mg/l) og sjóndýpi lítið (15–18 cm). Styrkur svifaurs var rúmlega 

3–10 falt það magn sem metið hefur verið sem takmarkandi fyrir frumframleiðslu plöntusvifs 

í  jökulvatni  hér  á  landi  (sjá  Hákon  Aðalsteinsson  1981a  og  1981b).  Styrkur  fosfórs  er 

hlutfallslega hár í Krókslóni, miðað við næringarefnaþörf þörunga, sem kemur ekki á óvart þar 

sem  fosfór  er  upprunninn  úr  bergi  sem  vatnið  hvarfast  við  í  ríkulegum mæli.  Það  veitir 

köfnunarefnisbindandi  bakteríum  forskot  á  kísil‐  og  grænþörunga  sem  ekki  geta  bundið 

köfnunarefni úr andrúmsloftinu. Mælingar á blaðgrænu í efsta ljóstillífunarlagi gefa til kynna 

að  lífmassi þörunga  í Krókslóni sé sambærilegur og nýlegar rannsóknir hafa sýnt  í nálægum 

lónum á virkjanasvæðinu. Styrkur blaðgrænu a  í Krókslóni var 1,0–2,2 µg/l  í ágúst 2021 en 

mældist  1,6–3,4  mg/l  í  Sporðöldulóni  2014–2018  (Benóný  Jónsson  og  Ragnhildur  Þ. 

Magnúsdóttir  2020a),  1,0–3,5  µg/l  í  Þórisvatni  2017  (Benóný  Jónsson  og  Ragnhildur  Þ. 

Magnúsdóttir 2019) og 1,2–1,9 µg/l  í Sultartangalóni 2016 (Ragnhildur Þ. Magnúsdóttir o.fl. 

2017). Í plöntusvifi Krókslóns mældust einungis blábakteríur þegar mælt var með flúrljómandi 

handmæli. Ýmsar blábakteríur geta bundið nitursambönd úr óbundnu nitri og hafa getu til að 

fljóta upp  í  yfirborðslagi  (sjá  t.d. Reynolds o.fl. 1987, Bormans o.fl.  1999).  Það,  auk nægs 

framboðs  fosfórs  í  vatninu,  gefur  þeim  líklega  forskot  á  annað  plöntusvif  þegar  ljós  er 

takmarkandi  þáttur  t.d.  vegna  svifaurs,  en  nóg  framboð  er  til  staðar  af  næringarefnum  í 

vatninu.  

Þéttleiki  svifdýra var heldur meiri  í eystri hluta Krókslóns en  í nyðri hluta þess en þéttleiki 

sviflægra krabbadýra (0,6–1,0 dýr/l) var annars nokkuð svipaður og í virkjunarlónunum í kring 

og sömu tegundir og hópa þar að finna (sjá t.d. Sporðöldulón 0,4–0,7 dýr/l; Benóný Jónsson 

og  Ragnhildur  Þ. Magnúsdóttir  2020a,  Kvíslavatn  og  Dratthalavatn  0,5–1,5  dýr/l;  Benóný 

Jónsson og Ragnhildur Þ. Magnúsdóttir 2020b). Þéttleiki þyrildýra  í Krókslóni var allt að 2–3 

falt meiri en þéttleiki krabbadýra og fundust tegundir sem tilheyra a.m.k. níu ættkvíslum sem 

flestar hafa fundist áður fyrr bæði í Þórisvatni og Kvíslavatni (Sjá Hákon Aðalsteinsson 1976 og 

1989). Pokaþyrla  (Asplanchna) sem var  lang algengust  í dýrasvifi Krókslóns er með stærstu 

þyrildýrum. Hún er aðallega  rándýr  sem  lifir á öðrum þyrildýrum,  vatnaflóm, árfætlum og 

bifdýrum en er  tækifærissinnuð og  lifir einnig  á  stærri þörungum.  Í Krókslóni  var þéttleiki 

botnlægra hryggleysingja nokkuð svipaður (7.627 dýr/m2) og fannst í Kvíslavatni við Þúfuver 

árið  2019  (5.840  dýr/m2;  Benóný  Jónsson  og  Ragnhildur  Þ.  Magnúsdóttir  2020b)  og 

Sporðöldulóni 2016  (6.356 dýr/m2; Benóný  Jónsson og Ragnhildur Þ. Magnúsdóttir 2020a). 

Skelkrabbar voru  lang algengasti hópurinn á mjúkbotninum  líkt og verið hefur  í Kvíslavatni, 

Dratthalavatni og Þórisvatni þar  sem hlutdeild þeirra hefur verið um og  yfir 70% af öllum 

hryggleysingjum  (Benóný  Jónsson  og  Ragnhildur  Þ. Magnúsdóttir  2019;  2020b).  Af  þeim 

rykmýstegundum sem fundust í Krókslóni voru Oliveridia og Paracladopelma nokkuð algengar 

í  Kvíslavatni  og Dratthalavatni  árið  2019  (Benóný  Jónsson  og  Ragnhildur  Þ. Magnúsdóttir 

2020b), Sporðöldulóni árin 2014–2018 (Benóný Jónsson og Ragnhildur Þ. Magnúsdóttir 2020a) 

og í Sultartangalóni árið 2016 (Ragnhildur Þ. Magnúsdóttir o.fl. 2017). Ættkvíslin Oliveridia var 

jafnframt  eina  rykmýstegundin  sem  fannst  í  Hágöngulóni  árið  2019  (Benóný  Jónsson  og 

Ragnhildur Þ. Magnúsdóttir 2020b). Rykmýstegundin Cricotopus (I.) sylvestris hefur fundist á 

fjörusteinum í Dratthalavatni en Dicrotendipes og Macropelopia nebulosa hafa ekki fundist í 

nálægum lónum þarna á svæðinu.  

Mun meira fannst af fiski í Krókslóni nú en þegar fiskrannsókn fór síðast fram árið 1990. Meira 

veiddist bæði af bleikju og urriða. Árið 1990 var rannóknarafli á sóknareiningu 4,0 fiskar/lögn 

samanborið við 11,2  fiskar/lögn árið 2021. Sé aflinn borinn saman eftir tegundum þá hafði 

urriðaafli  aukist  úr  0,8  í  2,9  urriða/lögn  (363%  aukning  á  fjölda  per  sóknareiningu)  og 

bleikjuaflinn úr 3,2 í 8,3 bleikjur/lögn (259% aukning). Sé vöxturinn skoðaður milli rannsókna 

breytist myndin, þar sem urriðavöxtur virtist svipaður eða ívið betri í þessari rannsókn en var 

árið  1990  en  vöxtur  bleikjunnar  er miklu  hægari.  Allur  samanburður  á  vexti  urriða milli 

rannsókna  er  þó  fremur  veikur,  þar  sem  fjöldi  einstaklinga  í  flestum  aldurshópum  í 

rannsókninni  1990  var  mjög  lágur  (n=1–2),  nema  í  aldurshópi  þriggja  ára  urriða 

(meðallengd=20,3 cm; n=9). Enginn þriggja ára urriði veiddist árið 2021. Elsti urriðinn  sem 

veiddist árið 1990 var átta ára og hafði náð 31,8 cm sýlingarlengd, en jafngamlir urriðar (n=2) 

árið 2021 höfðu náð 34,6 cm meðallengd. Það sem hins vegar er hægt að festa fingur á, er að 

vísbending er um að vöxtur urriða í Krókslóni hafi ekki minnkað árið 2021 samanborið við árið 

1990 og að innan um finnist þar um þessar mundir sæmilegir urriðar, þar sem stærsti urriðinn 

var níu ára  , var 42,3 cm  langur og 926 g þungur. Nokkuð var um að urriðar  í  lóninu væru  í 

lélegum holdum og meðalholdastuðull 0,98 sem lýsir tæpum meðalholdum. Athugun á fæðu 

urriðanna sýndi að lítið framboð virtist vera af hentugri fæðu þegar rannsóknin fór fram í ágúst 

2021, þar sem 73% skoðaðra urriðamaga var tómur.  

Vöxtur bleikunnar var mjög hægur í  lóninu og mun hægari en kom fram  í rannsókninni árið 

1990.  Í þessari  rannsókn höfðu þriggja ára bleikjur náð 16,2 cm meðallengd  (stf.=0,9; n=3) 

samanborið við 25,1 cm (n=15) árið 1990. Elsti aldurshópur til samanburðar milli rannsókna 

eru fjögurra ára bleikjur, sem höfðu meðallengdina 19,2 cm (stf.=0,6; n=4) í þessari rannsókn, 

en 29,8 cm (n=5) árið 1990. Holdastuðull bleikjanna var þó betri en hjá urriðanum og að jafnaði 

1,09 (n=75), sem bendir til þess að bleikjan komist vel af í Krókslóni en nú var mun þéttara á 

henni en í rannsókninni 1990. Að öllu samanlögðu vex bleikjan mun hægar nú en árið 1990 og 

stafar það líklega af því að fiskstofninn er fjölliðaðri. Eins og hjá urriðanum var hlutfall bleikja 

með tóman maga fremur hátt (25%) og byggir það undir þá niðurstöðu að fæðuframboð hafi 

verið takmarkað á þeim tíma sem rannsóknin fór fram. Rauðdíli er ekki kjörfæða urriða og hátt 

hlutfall þess í fæðunni gæti bent til þess að hann hafi ekki haft nóg af annarri og hentugri fæðu. 

Almennt holdafar bleikjunnar bendir þó til þess að lítið fæðuframboð sé tímabundið ástand 

og það hafi verið betra  fyrr um  sumarið 2021. Fæðusamsetning bleikjunnar var allt önnur 

sumarið 2021 en greindist 1990. Í fyrri rannsókn var aðalfæðan púpur (74% af heildarrúmmáli 

fæðugerða) og lirfur (10%) rykmýsins en krabbadýr (12%) höfðu minna vægi. Þetta hafði snúist 

við sumarið 2021, þegar krabbadýr voru yfirgnæfandi aðalfæða bleikjunnar (93%) og minna 

bar á lirfum (6,7%) og púpum (0,03%) rykmýsins.  

Sé vöxtur bleikjunnar sem veiddist  í Krókslóni 2021 borin saman við vöxtinn sem greindist  í 

öðrum  rannsóknum  á  virkjanalónum  á  síðustu  árum  kemur  í  ljós  að  hann  er  hægari  en  í 

Sporðöldulóni. Þar höfðu þriggja ára bleikjur árin 2017 (ml.=19,9 cm) og 2018 (ml.=20,1 cm) 

náð 4 cm meiri vexti við sama aldur í Krókslóni. Þegar bleikjurnar höfðu náð 5 ára aldri jókst 

síðan munurinn og var orðinn um 10 cm meiri í Sporðöldulóni (Benóný Jónsson og Ragnhildur 

Þ. Magnúsdóttir 2020a). Á það ber að  líta að Sporðöldulón er nýlega myndað stöðuvatn og 

fiskstofnar þar báru einkenni sem oft koma fram í nýmynduðum lónum, þar sem aukin lífræn 

framleiðsla  verður  í  kjölfar útskolunar  lífrænna  efna og  fiskstofnar  sýna  aukinn  vöxt  á því 

myndunartímabili sem getur varað  fyrsta áratuginn eftir myndun. Nærtækara væri að gera 

samanburð við Hrauneyjalón, en þar fór sambærileg fiskrannsókn fram sumarið 2011 (Benóný 

Jónsson 2011). Í Hrauneyjalóni greindist meðalvöxtur nánast sá sami og greinist nú í Krókslóni, 

þar voru tveggja ára bleikjur með sömu meðallengd (14,2 cm; n=) og fjögurra ára bleikjur (17,4 

cm; n=10)  lítið eitt smærri en greindist  í Krókslóni  (19,2 cm; n=4). Þetta er  lítið eitt hægari 

vöxtur en greindist hjá bleikju í Sultartangalóni sumarið 2016, þær tveggja ára voru 16,9 cm 

(n=22) og  fjögurra ára  voru 23  cm  (n=2)  (Ragnhildur Þ. Magnúsdóttir, Benóný  Jónsson og 

Jónína Herdís Ólafsdóttir 2017). 

Niðurstöður þessarar  rannsóknar benda  til þess  að  fiskstofnar Krókslóns hafi breyst mikið 

síðan  1990.  Vaxtarhraði  bleikjunnar  er  hægari  en  hann  var  og  breyting  hafði  orðið  á 

fæðusamsetningu. Vöxtur urriðans hefur þó  staðið  í  stað.  Fæðan einkennist nú af  smáum 

fæðudýrum úr vatnsbolnum  í stað stærri fæðudýra af botni og fjörubelti. Þessar breytingar 

eru  í  samræmi við niðurstöður  fiskrannsókna  í öðrum  lónum á virkjanasvæðinu,  svo  sem  í 

Hrauneyjalóni, þar sem sambærilegar breytingar hafa átt sér stað frá fyrri tíð. 

Viðaukar 

Viðauki  1.  Meðalþéttleiki  (dýr/l)  mismunandi  krabbadýrategunda/hópa  í  Krókslóni  í  ágúst  2021.  Sýnt  er  meðaltal  og 
staðalfrávik (stf.) af þremur sýnum (N=3). / Average (meðaltal) density of zooplankton (number of animals per litre), standard 
deviation (Stf.) and number of samples (N) at two sampling sites in Krókslón reservoir in August 2021.  

 

 

 

Viðauki 2. Meðalþéttleiki (dýr/l) mismunandi ættkvísla/hópa þyrildýra (Rotiatoria) í Krókslóni í ágúst 2021. Sýnt er meðaltal 
og staðalfrávik (stf.) af þremur sýnum (N=3). / Average (meðaltal) density of Rotatoria (number of animals per litre), standard 
deviation (Stf.) and number of samples (N) at two sampling sites in Krókslón reservoir in August 2021.  

 

 

Krabbadýrahópar Meðaltal Stf. Meðaltal Stf.

Árfættlur (Copepoda)

Svifdíli (Calanoida)

   Diaptomus  sp. 0,034 0,010 0,012 0,006

   Leptodiaptomus  sp. 0,033 0,012 0,200 0,050

Augndíli (Cyclopoida) 0,073 0,003 0,293 0,064

Lirfur árfætlna (Nauplius) 0,408 0,077 0,506 0,072

Skelkrebbi (Ostracoda) 0,001 0,001

Vatnaflær (Cladocera)

   Halafló (Daphnia  sp.) 0,004 0,002 0,015 0,008

   Kúlufló (Chydorus  sp.) 0,022 0,007 0,010 0,001

   Mánafló (Alona  sp.) 0,001 0,001

   Ranafló (Bosmina  sp.) 0,001 0,002

Samtals 0,574 0,100 1,038 0,143

N=3 N=3

Stöð 1 Stöð 2

Krókslón Krókslón

Meðaltal Stf. Meðaltal Stf.

Asplanchna  sp. (pokaþyrla) 0,797 0,055 0,841 0,088

Branchyonus  sp. (pottþyrla) 0,015 0,009 0,047 0,008

Fillinia  sp. (slóðaþyrla) 0,081 0,022 0,128 0,038

Keratella  sp. (spaðaþyrla) 0,199 0,088 0,061 0,004

Kellicottia  sp. (spjótþyrla) 0,076 0,043 0,155 0,042

Ploesoma  sp. 0,010 0,011 0,029 0,018

Polyarthra  sp. (fjaðurþyrla) 0,029 0,041 0,012 0,002

Synchaeta  sp. (eyrarþyrla) 0,003 0,003 0,008 0,006

Trichocerca  sp. (skottþyrla) 0,001 0,001 0 0

Þyrildýr ógr.  0,436 0,078 0,793 0,063

Samtals 1,647 0,163 2,074 0,142

N=3 N=3

Stöð 1 Stöð 2

Krókslón Krókslón



32 

 

Viðauki 3. Meðalþéttleiki (fjöldi/m2) mismunandi tegunda/hópa hryggleysingja á mjúkum botni í Krókslóni í ágúst 2021. Sýnt 
er meðaltal, staðalfrávik (stf.) meðaltala og fjöldi sýna (N). / Average density (meðaltal) of invertebrates (number of animals 
per m2), standard deviation (stf.) and number of samples (N) in soft sediment of sampling site in Krókslón reservoir in August 
2021.   

 

 

 

 

 

 

 

Hryggleysingjahópar Meðaltal SD

Armla (Hydra) 347 727

Flatormar (Turbelaria) 267 206

Ánar (Oligochaeta) 80 179

Þráðormar (Nematoda) 400 374

Árfætlur (Copepoda)

   Svifdíli (Calanoida)

      Diaptomus  sp. 124 111

   Augndíli (Cyclopoida) 53 37

Skelkrebbi (Ostracoda) 6.240 3.279

Vatnaflær (Cladocera)

      Chydorus  sp. 18 40

Rykmýslirfur (Chironomidae)

   Bogmýslirfur (Orthocladiinae) 18 24

   Þeymýslirfur (Chironominae)

      Paracladopelma sp. 80 37

Samtals 7.627 2.845

N=5

Krókslón

